ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԱՏԱԽԱԶՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
 
1. Ընթացիկ իրավիճակը, իրավական ակտի ընդունման անհրաժեշտությունը 
Նախագծի ընդունումը պայմանավորված է Հայաստանի Հանրապետության գլխավոր դատախազության ապօրինի ծագում ունեցող գույքի բռնագանձման գործերով վարչության կողմից իրականացվող փորձաքննությունների ծառայությունների վճարումն ապահովելու համար: 2022թ. պետական բյուջեով փորձաքննությունների ծառայությունների համար նախատեսված 14,591.4 հազ. դրամ գումարն ամբողջությամբ սպառվել է: Այս պահին արդեն իսկ փորձաքննության ուղարկելու ենթակա է 340 անշարժ գույքի, այդ թվում՝ դրա արժեքային ցուցանիշների փորձաքննություն ենթատեսակով՝ 340x54000=18,360.0 հազ. դրամ և 50 տրանսպորտային միջոցների, գյուղատնտեսական տեխնիկայի, այդ թվում դրանց արժեքային ցուցանիշների փորձաքննություն ենթատեսակով՝ 50x45000=2,250.0 հազ. դրամ գումարի քրեական գործեր. ընդհանուր հաշվարկով ենթակա է վճարման 20,610.0 հազ. դրամ գումար: Գալիք 4 ամիսների ընթացքում անհրաժեշտ կլինի նվազագույնը ևս 20,000.0 հազ. դրամի չափով գումար՝ իրականացվող փորձաքննությունների ծառայությունների դիմաց վճարում կատարելու համար: Ծառայությունը ձեռք է բերվելու՝ հիմք ընդունելով ՀՀ կառավարության 04.05.2017թ. թիվ 526-Ն որոշմամբ հաստատված կարգի 23-րդ կետի 4-րդ ենթակետի աղյուսակի 38-րդ կետը և «Գնումների մասին» ՀՀ օրենքի 23-րդ հոդվածի 1֊ի մասի 1-ին կետը:
Նախագծի հավելվածներում նշված գումարի խիստ և հրատապ անհրաժեշտությունը պայմանավորված է Հայաստանի Հանրապետության դատախազության բնականոն գործունեության ապահովմամբ և ի նպաստ Հայաստանի Հանրապետության: 
        2. Առաջարկվող կարգավորման բնույթը.
Ելնելով վերոգրյալից առաջարկվում է ՀՀ գլխավոր դատախազության ապօրինի ծագում ունեցող գույքի բռնագանձման գործերով վարչության կողմից իրականացվող փորձաքննությունների ծառայությունների գումարը վճարելու նպատակով՝ Հայաստանի Հանրապետության կառավարության պահուստային ֆոնդի միջոցներից Հայաստանի Հանրապետության դատախազությանը հատկացնել 40,000.0 հազ. դրամ գումար։ 
[bookmark: _GoBack]3. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ֆինանսների նախարարության և ՀՀ դատախազության կողմից:
4. Ակնկալվող արդյունքը.
Սույն որոշման ընդունմամբ հնարավորություն կընձեռնվի Հայաստանի Հանրապետության գլխավոր դատախազության ապօրինի ծագում ունեցող գույքի բռնագանձման գործերով վարչության կողմից իրականացվող փորձաքննությունների ծառայությունների փոխհատուցումն իրականացնելու համար:
       5. Լրացուցիչ ֆինանսական միջոցների անհրաժեշտության և պետական բյուջեի եկամուտ-
ներում և ծախսերում սպասվելիք փոփոխությունների մասին.
Նախագծի ընդունումը կհանգեցնի ՀՀ 2022թ. պետական բյուջեով նախատեսված ՀՀ կառավարության պահուստային ֆոնդի միջոցներից` ՀՀ դատախազությանը 40,000.0 հազ. դրամի հատկացման անհրաժեշտության: 
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի ընդունումը ապահովում է Կառավարության 2021-2026թթ. ծրագրի «5.2 ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆՈՒԹՅՈՒՆ» և «5.5 ԿՈՌՈՒՊՑԻԱՅԻ ԴԵՄ ՊԱՅՔԱՐ» բաժնի կատարումը:

